
“Nëse nuk mundesh të
ushqesh njëqind
njerëz, atëherë ushqe
vetëm një”!

Iniciativa zbatohet
nga:

Kesh përmes kutive të dhurimit të vendosura
në sallë për secilën iniciativë (me zarf në
rast se dëshironi që dhurimi juaj të mbetet
anonim);

Transfertë bankare në llogaritë e
organizatave;

Çek;

Dhurime në natyrë (produkte apo shërbime
që u vijnë në ndihmë iniciativave).

Partnerët Shqipëri, në vijim të nismave për
promovimin dhe zhvillimin e filantropisë në Shqipëri
duke synuar rritjen e mbështetjes publike ndaj
grupeve në nevojë, ju fton në ankandin e pestë të
dhurimit “LIVE” - “Rrathë Dhurues” i cili do të
zhvillohet më 6 Dhjetor 2023, në Hotel Rogner,
Tiranë.

Ky event i përvitshëm do të mbledhë së bashku
përfaqësues të lartë të sektorit të biznesit,
komunitetit të donatorëve, institucioneve
diplomatike, sektorit shtetëror, shoqërisë civile,
medias, artit etj., të cilët do të ofrojnë përgjatë
eventit, mbështetje financiare dhe jo vetëm, për katër
kauza që do të transformojnë jetën dhe do të sjellin
ndryshime të qendrueshme sociale për komunitete
në nevojë.

Njihuni shkurtimisht me katër kauzat e përzgjedhura
të cilat do të prezantohen dhe kërkojnë mbështetjen
tuaj gjatë eventit. 

Ashtu s iç  thoshte  Nënë Tereza:

Le të  bashkohemi  të  g j i thë
brenda mundësive që kemi,  në
mbështet je  të  kauzave që
ndryshojnë jetë  n jerëzish!

Shuma e  synuar  për  seci lën kauzë
është  minimumi 300,000 Lekë.
Format  e  dhur imit  g jatë  event i t  do të
jenë:

Eventi Rrathë Dhurues
2023 mbështetet nga: 



Klasë burimore për zhvillimin e nxënësve me
nevoja të veçanta

Numri i nxënësve me nevoja të veçanta në fshatin Shtupezë, Bulqizë është
në rritje. Mungesa e materialeve burimore në mjediset shkollore dhe qendrat
terapeutike të zhvillimit për grupin e fëmijëve me nevoja të veçanta, si dhe
konteksti socio-ekonomik i zonës, kërkon nevojën urgjente për krijimin e një
klase burimore për zhvillimin e nxënësve me nevoja të veçanta. 

Nëpërmjet kësaj nisme komunitare synohet krijimi i një mjedisi të
përshtatshëm zhvillues në mjediset e shkollës së mesme "Rifat Manjani”, me
materiale të përshtatshme didaktike, si dhe aktivitete të personalizuara për
të zhvilluar jo vetëm inteligjencën, por edhe aftësitë sociale e emocionale të
nxënësve, me qëllim integrimin e tyre me nxënësit tipikë. 

Gjithashtu, synohet sigurimi i dy moduleve testesh të standardizuara,
përkatësisht “Moca” dhe “Vineland Adaptive Behavior Scale”, për të
vlerësuar aspektin konjitiv, emocional, social, komunikimin dhe aftësinë për
zgjidhjen e problemeve të fëmijëve me nevoja të veçanta. 

Përmes kësaj ndërhyrjeje synohet ti vihet në ndihmë edhe mësuesve
mbështetës dhe shërbimit psiko-social të shkollave duke patur mjetet e
duhura didaktike dhe një mjedis të përshtatshëm. 
 

Kutia e Periodës së Parë

Një komunitet i vogël, në zonën e Shkozetit, përballet me shqetësime të
rëndësishme lidhur me shëndetin riprodhues të vajzave në nevojë.
Mungesa e burimeve materiale dhe informacionit për këtë grup, së bashku
me stigma të theksuara rreth menstruacioneve, çojnë në mungesën e
mbështetjes së nevojshme për vajzat adoleshente. 

Kjo nismë komunitare synon të ndihmojë vajzat që vijnë nga familje me të
ardhura të pakta ekonomike duke ndërtuar dhe shpërndarë "kuti të
periodës së parë", për t’ju ofruar atyre jo vetëm materiale të  nevojshme
dhe të domosdoshme, por edhe njohuri edukative dhe mbështetje
emocionale gjatë kalimit të fazës nga fëmijëria në adoleshencë.

Ndërhyrja do të konsitojë në ndërtimin dhe shpërndarjen e kutive të
periodës së parë për vajzat, trajnime informative dhe ndërtimin e një
kulture të hapur dhe mbështetëse rreth shëndetit riprodhues në
komunitetin e zonës së Shkozetit, në Tiranë. 

Kjo nismë do të ndikojë në rritjen e kulturës dhe sjelljes pranë të
komunitetit në lidhje me shëndetin riprodhues, eliminimin e stigmës dhe
promovimin e një mjedisi më të hapur dhe të informuar rreth kësaj
çështjeje.

Organizata zbatuese:  
Shoqata e Natyrës dhe Turizmit  Bulqizë

Organizata zbatuese:  
Qendra “Instituti  për Zhvil l im Strategjik”



Rivitalizimi i “Sheshit Domino” në Fushë
Krujë

Fushë-Kruja është një qytet që përballet me sfida infrastrukturore dhe
problemet mjedisore janë një prej tyre. Krijimi i një strategjie për të ndikuar
në këtë drejtim, do të kontribuonte në përmirësimin e infrastrukturës për të
krijuar një mjedis më të sigurt dhe tërheqës për komunitetin dhe vizitorët. 

'Sheshi Domino', është një hapësirë e qytetit, me potencialin për tu zhvilluar
si një zonë tërheqëse, duke e kthyer atë në një qendër të dhe për  
komunitetin. 

Projekti për rivitalizimin e 'Sheshit Domino' synon të transformojë këtë
hapësirë në një zonë të sigurtë dhe tërheqëse për të gjithë komunitetin.
Përmes përpjekjeve të banorëve, veçanërisht të të rinjve, synohet
përmirësimi i mjedisit, sigurisë dhe krijimi i një qendre të re për aktivitete
kulturore. 

Në këtë nismë komunitare do të përfshihen mbi 60 të rinj te cilët do të
angazhohen direkt për zhvillimin e parkut, rekrutimin e vullnetarëve të tjerë
dhe artistëve lokalë, si dhe organizimin  e eventeve të ndryshme si “Dita e
Tokës” me synim ndërgjegjësimin mbi çështjet mjedisore. 

Rezultati kryesor është ndërtimi i një mjedisi të përmirësuar i cili do të
frekuentohet nga rreth 10,000 banorët vendas, përfshirë komunitetin rom,
moshën e tretë dhe familjet përreth. 

E ardhmja për fëmijët

Kjo nismë komunitare synon të adresojë nevoja të fëmijëve në drejtim  
arsimit dhe përfshirjes shoqërore, të cilët vijnë nga familje të margjinalizuara
në qytetin  e Korçës. Nisma trajton problemin e mungesës së modeleve
pozitive në familje dhe të arsimit si prioritet në këto komunitete. Gjithashtu
në këto familje, mungesa e ndërgjegjësimit për vlerat familjare, prindërimin
si dhe mungesa e konsultimeve sociale bëjnë që fëmijët të jenë të ekspozuar
ndaj sfidave të trafikimit, martesave të hershme dhe mungesës së integritetit
në komunitet.

Përmes mbështetjes së synuar, do të mbështeten 100 fëmijë të grupmoshës
6-15 vjeç, përmes programeve të dedikuara të ofruara në 3 qendrat ditore për
fëmijë, si dhe do të ofrohen trajnime mbi aftësitë për jetën për prindërit e
tyre. 
Nisma do të kontribuojë në vazhdimësinë e shërbimeve për femijet dhe
familjet e tyre duke lehtësuar gjithashtu mundesinë e punësimit për prindërit
e tyre. 

Promovimi i të drejtave të fëmijëve, forcimi i strukturave komunitare për
mbrojtjen e tyre dhe bashkëpunimi me aktorë të  ndryshëm lokalë e
kombëtarë mbeten faktorë të rëndësishëm në këtë iniciativë. 

Organizata zbatuese:  
Porta Rome për Integrim

Organizata zbatuese:  
Fondacioni  “MISIONI EMANUEL”


